
түсініп, жаңа кезең мен жаңа ортаны позитивті қабылдауға, мазалайтын мəселелердің 

шешімін табуға көмектеседі [4]. 

Қорытындылай келе, қарттар үйінде əлеуметтік жұмыскердің рөлі қаншалықты 

маңызды екенін байқауға болады. Қарт адамдар əлеуметтік жұмыс тəжірибесінде қиын 

объектілерінің бірі болғандықтан, маман түрлі бағытта өз ісінің кəсіби шебері болуы тиіс. 

Əсіресе, қазіргі таңда шетелдік тəжірибелерге назар аударып, Отандық тəжірибемізге тиімді 

жұмыс модельдерін ұсыну керек. Əлеуметтік жұмыскер қарттар үйі тұрғындарының 

толыққанды өмір сүру сезімін қайтадан қалпына келтіруде, қарт адамдарды қоғамға қайта 

тартуда ерекше рөл атқарады. Осылайша əлеуметтік қызметкердің қарт адамдарға қызмет 

көрсетуде маңызды рөл атқаратыны айқындалады. 

Қазақстан жастарының құндылықтарының қалыптастырудағы діннің рөлін зерделеу аса 

маңызды, əсіресе соңғы жылдардағы қайғылы оқиғалар тұрғысынан өзекті. Соңғы 

социологиялық теорияларда діннің заманауи əлемдік тренді ретінде секуляризация үрдісі 

белгілі. Яғни секуляризация Еуропа елдерінде он сегізінші ғасырдан бастау алған дін мен 

мемлекет институттар арасының алшақтауы жəне ғылыми-техникалық прогрестің дамуымен 

дін түсіндіруші функциядан айырылуы, осыған орай діни сенімнің төмендеуіне алып келді. 

Дін қоғамдық тұрақтылықты сақтаушы институт ретінде алғашқы Э.Дюркгейм, Г.Зиммель, 

М.Вебер жəне т.б социологтардың еңбектерінде ұйымдастқан адамдардың мінез-құлықтары 

жəне ол жеке индивидке емес, жалпы белгілі бір топқа бағынады. Яғни дін əлеуметтік 

институт ретінде əлеуметтік-саяси процестердің инструментіне айналды.  

Соңғы жылдары республикада орын алған қайғылы оқиғалар қазақстандық қоғамның 

елдің тұрақтылығы мен қауіпсіздігін əлсірету қаупімен бетпе-бет келгенін көрсетеді. Ел 

халқы мемлекет пен бейбіт тұрғындарға үлкен қауіп төндіретін террористік актілер мен 

экстремизм көріністерінің барлық жағымсыз салдарын шынымен сезінді.Бұл 2011-2012 

жылдардағы, 2016 жылы Ақтөбе жəне Алматы, Балқаш қалаларындағы экстремистік 

террорлық актілердің радикалдық діни ұйымдардың ұйымдастырылды. Бейресми 

мəліметтерге сəйкес 15 мыңға жуық ізбасарлары бар жəне 80 мың адам салафиттік сайттарда 

үнемі отырады. Ал түрмелерде 500-600-ге жуық сотталған исламистер бар [1].Бас 

прокуратураның мəліметінше, Қазақстанда экстремизм мен терроризм үшін сотталған 

адамдардың орташа жасы 28 жасты құрайды. Сондай-ақ, 16-17 жас аралығындағы жас 

жігіттер мен қыздардың радикалдану жағдайлары бар [2]. 

Əлеуметтанулық зерттеу нəтижелеріне сəйкес Қазақстанда тəуелсіздік жылдарында 

халықтың діндарлығының бұлжытпай өсуі жүрді, ал жастар арасында бұл көрсеткіш 

айтарлықтай серпінді көрсетіп отыр. 2003 жылы өздерін діншіл деп атаған респонденттердің 

үлесі 38,7% құраса, 2007 жылы респонденттердің 77,3% өздерін діншіл деп атады. 2009 

жылы жас қазақстандықтардың 83,3% өздерін діншіл деп атады. 2021 жылғы зерттеулерге 

сəйкес діншіл жастар 72% жуық, оның ішінде тек 13,5%респондент діни нормаларды толық 

ұстанады, ал 19,2% бөлігі діни өміргеқатыспайды. Жастардың 39,1% жəне 12,6% бөлігі 

өздерін дінге сенушілергежатқызғаны немесе жатқызбағанына қарамастан діни нормаларды 

ұстанады [3].Жалпызерттеулер жастар арасында діндарлық пайызы өсуінің белсенді 

динамикасын көрсетеді. Алайда соңғы уақытта жастар діни нормаларды орындамайтын 

үрдісті анық көруге болады. Бұл қазіргі жастардың дін институтының ролі тұлғалық 

қалыптасуы жастық-психологиялық факторы ретінде жəне əлеуметтік-экономикалық 

нарықтық жүйеге бейімделу процесі. 

 Жастар арасында басым көпшілігі өзінислам дінге жатқызады (63,9%). Одан кейінгі 

орындардаортодокс христиан өкілдері (23,6%) мен католицизм(0,7%), протестантизм (0,6), 

буддуизм (0,2%) өкілдерітұр. Жастардың бір бөлігі (10,2%) ешбір дін 

қағидаларынұстанбайды. Діни ғұрып ұстану туралы сұраққа жастардың14,8%-ы ғана діни 

орындарға барып тұратынын жəнедіни ғұрыпты тұрақты ұстанатынын айтқан. Неке қию 

менқайтыс болған адамды жерлеуден өзге кезде діни ғұрыптысақтау туралы сұраққа 

жастардың 30,2%-ы «ешқашан»деп жауап берген. Қалған жастар діни ғұрыпты 

айрықшажағдайда ғана (16%), айына бір рет (10%), жылына бір рет(16,5%), одан да сирек 

(12,5%) ұстанатынын айтқан. Екіншіжағынан, жастардың басым көпшілігі, атап 

айтқанда,55,1%-ы дінге сенетінін, бірақ күнделікті өмірде діниғұрыпты ұстанбайтынын 

айтқан. Жинақталған мəлімет Қазақстан жастарының өмірінде діннің рөлі басымемес екенін 

көрсетеді. Бұл жайт Қазақстан жастарыныңзайырлы қоғамда өскенінің белгісі болуы мүмкін. 

Одан бөлек, қазақ жастары орыс жастарына қарағандадінді көбірек ұстанатыны байқалды 

(тиісінше, 18,1% жəне5,4%). Сондай-ақ қала жастарына қарағанда ауыл жастарыдінге 

көбірек мойынсұнады (тиісінше, 11% жəне 19,9%) [4]. 

Жастар арасында діндарлықтың үш түрін бөлуге болады: 

1) саналы -  дінді мағыналы ұстану (атрибутика, сөйлеу мəнері, дұға ету); 

2) іріктемелі - күш, уақыт, қаржы шығындарын талап етпейтін салттарды орындау; 

3) "сəнді" - уақыт, қоршаған орта, өмірдегі қиындықтар жəне т. б. əсерінен дін ұстану 

Ел жастары өмірінің басты айқындаушы қағидаттары (оның көп бөлігі) зайырлы 

секулярлық құндылықтар болып табылады жəне олар жаһандық жəне бұқаралық мəдениет 

белсенді насихаттайтын ұғымдарға оңай сəйкес келеді. 

Жастардың шамамен 10% белсенді сенушілер деп атауға болады. Олар діни 

қауымдастықтың өміріне қатысады жəне діни нормаларды ұстанады. Əлеуметтік 

сауалнамалар қазақтар мен басқа ұлт өкілдері (қазақтар мен орыстардан басқа) арасында 

діндарлықтың ең жоғары деңгейін – қазақтар арасында белсенді сенушілердің шамамен 13% 

жəне басқалар арасында 23%  астамын белгілейді. 

Діндарлықтың ең төменгі көрсеткіші орыс ұлтының жас өкілдері арасында белгіленеді 

(шамамен 8%), мұнда атеистер мен агностиктердің ең көп саны бар. 

Бүгін Қазақстанда 14-29 жас аралығындағы жастардың үлес салмағы халықтың жалпы 

санының 28% құрайды. Бұл ретте, қалаларда тұратын жастар 56% құрап, 44% құрайтын 

ауылдық бөліктен сəл басым болады. Əлеуметтанулық зерттеулер көрсеткендей, жастардың 

көпшілігі дəстүрлі конфессиялардың жақтаушылары. Жас қазақстандықтардың бір 

конфессиядан екіншісіне ауысу жағдайларының жиілеп кетуіне қарамастан, жастардың 

көпшілігі ислам мен православиенің жақтаушылары болып табылады. Жастар дəстүрлі де, 

жаңа да діндердің бəрі тең құқыққа ие болып, Қазақстан аумағында еркін дамуы тиіс, алайда 

мемлекет зорлық-зомбылық пен діни төзбеушілікті насихаттайтын діни ілімдердің жолын 

кесуі тиіс деп есептейді. 

Жалпы, əлеуметтанулық зерттеулердің нəтижелерін салыстыру келесі түрде көрінеді: 

▪ Біріншіден, жастар арасындағы діни бірегейліктің өсу қарқыны сақталады. 

▪ Екіншіден, жастардың көпшілігі ислам мен православиенің жақтаушылары. Мұны 

2009 жылғы санақ қорытындысы дəлелдейді, оның барысында респонденттерге дінге деген 

көзқарас туралы сұрақ қойылды. Санақ нəтижелері Қазақстан тұрғындарының басым 

көпшілігі өздерін қандай да бір дінге жатқызғанын көрсетті. 

▪ Үшіншіден, жастардың діндарлығы үстірт сипатқа ие, ол діннің ішкі бағытымен 

сипатталады, діни рəсімдерді орындау мен білуді қажет етпейді жəне діни өмірге қатысудың 

төмен деңгейімен сипатталады. Сонымен қатар, зерттеу нəтижелері өзін белгілі бір 

конфессияға жатқызу ұлттық-мəдени дəстүрмен анықталатын тəсілдің басым екендігін 

растайды (қазақ – мұсылман, орыс – православие дегенді білдіреді). 2007 жылғы сауалнамаға 

сəйкес, жастардың 58,5% туғаннан бастап дінді ұстанатындарын айтты. Бұл ерекшелік 2000 

жылы атап өтілген жəне қазіргі уақытта сақталуға бейім.Жас халықтың дінге үстірт 

қызығушылығы əлсіз діни білімге алып келуі мүмкін. 

▪ Төртіншіден, жастар діннің қоғамдағы рөлін оң бағалап, оның ықпалын күшейту 

қажеттігін атап өтті. 

Қазақстандық жастардың негізгі бөлігі дұрыс тəрбие алып,ұлттық, патриоттық жəне 

рухани, физикалық жəне психологиялық жағынан дамуы жəне əлеуметтенуі қоғам мен 

мемлекет алдында тұрған міндеттердің маңыздысы. Үкімет тарапынан қабылданған 

бағдарламалар жəне мүмкіндіктер жасалып жатыр. Тəуелсіздік жылдарында жастар өте 

прогрессивті, заманауи технологиялық құралдарды игеру жағынан көрсетіп, əлемнің кез-

келген еліндегі жастардың зияткерлік мүмкіндіктерінен кем түспейді. Осыған байланысты 

жастар рухани тəлімгерлерді таңдауда өте мұқият болу керек. Жалған конфессиялардың 

үндеулерін соқыр қабылдамай, əр іс-əрекеті мен қадамын мұқият жəне ұтымды ойлап, 

оларды заңдылық призмасы жəне қоғамда қалыптасқан мінез-құлық пен мораль нормалары 

оң бағытта екенін білу қажет. 

